
Pentas Orkestra UMS jadi medan bakat 
muda SM Maktab Sabah 

37 peJajar S/vl 11aktab SaiJah bersama gur:1 pEmbimbin1 merakamkan gacr,bar kEnangw selepas aengke/ du; S!wwcase 
Orkestra yang berlangsung d.' ASTir, UMS pada i.8 Ju/ai le.Ju. 

Oleh Normimie Diun 

KOTA KINAB.A.LU: Rasa gementar bertukar menjadi keterujaan buat tiga pelajar Sekolah 

Menengah Maktab Sabah apabila mereka berpeluang berkongsi pentas bersama pemuzik 

Universiti Malaysia Sabah (UMS), dalam pengalaman yang disifatkan sebagai antara detik 

bermakna dalam perja lanan sen i mereka. 

Bag i Azyan Mur Batrisyia Jumatin, 17, pemain flute Pop Orkestra Maktab Sabah, peluang 

membuat persembahan bersama Orkestra UMS bukan sahaJa menguJi kemahirannya, 

malah menjadi pengiktirafan terhadap usaha yang dibina menerusi Kelab Orkestra sekolah. 

''Saya rasa amat bertuah dan teruJa diber ikan peluang keemasan untuk membuat 

persembahan bersama Orkestra UMS. 

"Penglktlrafan lnl adalah satu penghormatan besar bagl perjalanan senl saya dan saya t ldak 

sabar untuk berkongsi pentas serta berma in muzik bersama barisan pemuzik yang hebat 

pada masa akan datang," katanya, 

Pengalaman sama turut dirasai Nurul Maisa rah Izzati Azman, 17, pemain alto saxophone 

Pop Orkestra Maktab Sabah, yang pada awalnya berasa segan untuk berlatih bersa ma 

pemuzik universiti yang lebih dewasa dan berpengalaman. 

Bagaimanapun, katanya, sikap pemuzik UMS yang banyak berkongsi ilmu membantu 

meningkatkan keyakinan serta memberinya inspirasi untuk terus memperbaiki kemahiran. 

''Melihat cara pemuzik UMS menjiwai muzik membuatkan saya rasa terinspirasi untuk 

mem bawa semangat yang sama apabila pulang berlatih di seko lah nanti/ katanya. 

Bag i Qhairun Najeahah Aleesha Mohd Haniff, 17, pemain ukulele Maktab Sabah pu la, 

pengalaman berkenaan membuka perspektif baharu terhadap peluang pendidikan dan 

kerjaya dalam bidang muzik. 

Katan·)"a, penga laman bersama Orkestra UMS menyemarakkan hasratnya untuk 

melanjutkan pengajian dalam bida ng muzik, selain meningkatkan keyakinan bahawa 

bidang ber·kenaa n rnempunyai laluan pend id ikan dan kerjaya yang luas. 

Guru Muzik merangkap Ketua Panitia Pendidikan Muzik dan Ketua Penasihat Kelab Muzik 

Maktab Sabah, Shaafri Sakin berkata, program seperti Showcase Orkestra UMS memberi 

peluang kepada masyarakat melihat sendir i potens i dan bakat murid dalam bidang muzik 

orkestra. 

Menurutnya, pendedahan berkenaan turut membuktikan pend idikan muzik bukan sekadar 

aktiviti kokurikulum, sebaliknya medium untuk membentuk disiplin, kerjasama, kreativiti 

dan keyakinan diri murid. 

''Pendedahan seperti in i diharapkan dapat meningkatkan minat dan penghargaan 

masyarakat terhadap muzik serta pendidikan sen i," katanya ketika dihubungi Sabah Med ia. 

Be liau berkata, program kolaborasi antara sekolah dan institusi pengaj ian tinggi seperti 

UMS juga waJar dlteruskan dan dlperluaskan kerana memberl peluang kepada murld 

mendapatkan pendedahan, berkongsi pengalaman serta meningkatkan kemah iran muzik. 

Katan)"a, Maktab Sabah turut mempunyai jalinan kerjasama anta rabangsa dengan Sekolah 

Menengah Musik Yog·)"akarta, Indonesia, khususnva dalam bidang pop orkestra dan 

keroncong. 

''Murid juga telah mendapat peluang menyertai Solo Keroncong Festival di surakarta, 

Indonesia, yang membErikan mereka pengalaman dan pendedahan dalam bidang muzik di 

peringkat antarabangsa. 

"Saya berharap lebih banyak platform kolaborasi seperti ini dapat diwujudkan agar ba kat 

muzik mu rid di Sabah dapat terus dicungkil, dibimbing dan dikembang kan sehingga 

mampu diketengahkan bukan sahaJa di peringkat kebangsaan, malah ke peringkat 

antarabangsa," katanya. 

Shaafrl berkata, Showcase Orkestra UMS bersama Maktab Sabah t urut membawa mesej 

bahawa pendidikan muzik bukan semata-mata untuk melahirkan pemuzik, tetapi 

membantu membentuk murid yang berdisiplin, yakin diri, kreatif dan mampu bekerjasama. 

Katan·)"a, penga laman membuat persembahan dalam suasana lebih profesional dapat 

membantu murid membina keyakinan terhadap kebolehan mereka. 

''Saya berharap ibu bapa dan masyarakat terus memberikan sokongan dan kepercayaan 

kepada anak-anak yang mempunyal mlnat serta bakat dala m bldang muzlk. 

''Apabila diberikan peluang, bimbingan dan latihan yang berterusan, saya percaya bakat 

mereka boleh berkembang dan diketengahkan ke peringkat yang lebih t inggi, termasuk 

kebangsaan dan antarabangsa," katanya. 

Sementara itu, Pengetua Cemerla ng Maktab Sabah, Suhaimi Basri berkata, penyertaan 37 

pelaJar sekolah ltu dalam Showcase Orkestra UMS merupakan penglktl rafan terhadap 

potensi dan keupayaan mereka dalam bidang muzik. 

Menurutnya, pe lua ng beraks i bersama pemuzik universiti bukan sekadar memberi 

pengalaman di atas pentas, malah membantu membentuk disiplin, kreativiti, kepimpinan, 

keyakinan diri dan semangat kerja berpasukan. 

"Program seperti in i selaras dengan aspirasi Kementerian Pendid ikan Malaysia (KPM) untuk 

melahirkan mu rid yang berkembang secara holistik. 

"Pendidikan muzikjuga dapat membantu men ingkatkan fokus, kreativiti dan kemahi ran 

pengurusan masa, sekali gus menjadi pelengkap kepada kecemeriangan akademik," 

katanya. 

Be liau berkata, 37 pelajar terbabit terd iri daripada ahli Ke la b Muzik dan pe lajar SPM yang 

mengambil mata pelaJaran Pend idikan Muzik1 dengan pemflihan dibuat berdasarkan 

penguasaan alat muzik, komitm en dan kesediaan mengikuti latihan. 

Katanya, latlhan dllaksanakan secara berterusan di sekolah sebelum pelaJar menglkutl 

bengkel bersama pemuzik UMS bagi memantapkan kemahiran dan membiasakan mereka 

dengan suasana persembahan lebih profesional. 

"Cabaran utama adalah men·)"esuaikan pelajar dengan standard persembahan yang lebih 

t ingg i, sela in memastikan mereka bersedia dari segi teknikal , keyakinan diri dan disiplin 

latihan. 

"Namun, pengalaman seperti ini penting kerana pelajar belajar mengawal rasa gementar, 

bekerjasama dan menyesuaikan diri dengan pers ekitaran persembahan sebenar;" katanya. 

Dalam pada ltu , Ketua Program senl Muzlk, Akademl senl dan Teknologl Kreatl f (ASTIF), 

UMS, Dr Shahri Raml i berkata, Showcase Orkestra berkenaan menjadi platform 

pemindahan ilmu antara universiti dan sekolah, selain memperkukuh hubungan UMS 

dengan komuniti menerusi muzik. 

Menurutnya, pelajar UMS berpe luang mengaplikasikan kemahiran ensembel, kepimpinan 

dan pengurusan tekn ikal pentas dalam situasi sebenar, manakala pe laja r Maktab Sabah 

mendapat pendedahzn kepada format orkestra yang lebih besar, 

Katanya, Maktab Sabah dipilih sebagai rakan kolaborasi kerana mempunyai tradisi seni 

persembahan dan aktiv iti kokurikulum muzik yang dinamik serta melahirkan ramai bakat 

muda berpotensi. 

Suhaimi berkata, pihak seko la h juga terbuka untuk memperluaskan Jaringan kerjasama 

dengan institusi pengajian tinggi dan organisasi seni termasuk Universiti Pendidikan Sultan 

Idris (UPSI ), Akademi Sen i Budaya dan Warisan Kebangsaan (ASWAR.A.) serta institusi 

antarabangsa sepert i Sekolah Menengah Musik Yogyakarta, Indonesia. 

Katanya, lebih banyak peluang pendedahan diperlu kan bagi membantu pelajar 

mengembangkan bakat mereka, namun matla mat utama sekolah kekal u11tuk melahi rk an 

generasi yang seimbang d2ri segi akademik, kokuri kulum, sahsiah dan kemah iran insaniah. 

"Sekiranya bakat mereka berkembang seh ingga mampu mengharumkan nama Sabah dan 

Malaysia, sudah tentu itu menjadi satu kebanggaan kepada sekolah," katanya. 

Bengkel dan Showcase Orkestra berkenaan berlangsung di ASTiF, UMS pada 18 Julai lalu, 

dengan penyertaan pelajar da n pemuzik da ripada kedua-dua institusi. 


